
Annotatsiya: Ushbu maqolada muhandislik faoliyatida uning kasbiy 

kompetentligini rivojlantirish modelining bosqichlari va uning bevosita 

qo‘llanilishiga aniq misollar ko‘rsatib o‘tilgan. Bunda, modellashtirish jarayonining 

asosiy tamoyillarini, modellashtirish ob’ekti fundamental fanlarni o‘rganishda 

bo‘lajak muhandisning asosiy umumkasbiy kompetentsiyalarini shakllantirish, 

umumiy fizika kursining kasbiy yo‘nalishini amalga oshirish uchun ishlab chiqilgan 

tarkibiy va mazmuniy modeli keltirilgan. Shuningdek, bu modelning o‘quv 

jarayonida samarali qo‘llanilishida bo‘lajak muhandislarning asosiy umumkasbiy 

kompetentsiyalarini shakllantirish bosqichlari keltirib o‘tilgan. 

Kalit so‘zlar: kompetentsiya, fizika kursi, model, guruh, mustaqil ish, 

laboratoriya ishi, ma’ruza. 

 

Kirish. Muhandislar tomonidan hal qilinadigan vazifalar ko‘lamining oshishi 

munosabati bilan umuman muhandislik faoliyatida tub o‘zgarish yuz berayapti, 

muhandislik ishlarining mazmuni, maqsad va vazifalari o‘zgarayapti va yangi 

mazmun kasb etmoqda. Bo‘lajak muhandislarnining asosiy umumkasbiy 

kompetentsiyalarini shakllantirishda fizika kursiga oid nazariy va amaliy 

mashg‘ulotlarni kasbga yo‘naltirgan holda amalga oshirish metodikasini ishlab 

chiqish o‘ta muhim hisoblanadi.   

Pedagogik tadqiqotlarda modellashtirish jarayonining asosiy tamoyillarini 

tavsiflagan O.Lodatkoni o‘rganish katta qiziqish uyg‘otadi; ular orasida 

quyidagilarni ajratish mumkin: 

 ideallashtirish, soddalashtirish, muayyan komponentlarga e’tibor 

qaratish natijasida modellashtirish jarayoni pedagogik hodisa tavsifini 

rasmiylashtirishga imkon beradi va natijalarni qayta ishlash uchun sonli usullardan 

foydalanishga ko‘maklashadi; 

 bir yoki bir necha tajriba natijalari asosida muayyan pedagogik 

hodisaning to‘liq tasavvurlarini ko‘rib chiqish mumkin emas; 

   turli mualliflar uchun bir xil pedagogik kontseptsiyani tadqiqotning 

maqsadlari va kontekstiga qarab turli yo‘llar bilan talqin qilish mutlaqo qonuniydir; 

 bitta model ob’ektni tavsiflovchi barcha xususiyatlar va sifatlarni to‘liq 

aks ettira olmaydi; 

 modelni qurishning asosiy talablari - uning axborot mazmuni, 

foydalanish qulayligi, pedagogik tamoyillarga mosligi va modelni ma’lum tarkibiy 

qismlar orqali boshqarish qobiliyatidir. 

Yuqoridagi tahlillar asosida quyidagilarni qayd etish joizki, modellashtirish 

ob’ekti fundamental fanlarni o‘rganishda bo‘lajak muhandisning asosiy 

umumkasbiy kompetentsiyalarini shakllantirish jarayonidir. Bunda modellashtirish 

ob’ektning ayrim xususiyatlarini soddalashtirishni o‘z ichiga oladi: 

1) Bo‘lajak muhandislar tomonidan o‘rganilayotgan tabiiy fanlar siklidan 

umumiy fizika kursi barcha asosiy umumkasbiy kompetentsiyalarni shakllantirish 

imkoniyatlari; 

2) Ushbu o‘quv kursi doirasida o‘tkazilishi mumkin bo‘lgan amaliy 

mashg‘ulotlar, ma’ruza, laboratoriya ishi, guruh va mustaqil ish elementlarini o‘z 

ichiga olishi mumkin bo‘lgan pedagogik imkoniyatlari. 

Ilmiy va o‘quv adabiyotlarini tahlil qilish natijasida bo‘lajak muhandislarning 

asosiy umumkasbiy kompetentsiyalarini shakllantirishning uch bosqichi aniqlandi: 

http://www.pedagoglar.uz/


Ta'limda raqamli texnologiyalarni tadbiq etishning zamonaviy tendensiyalari va rivojlanish omillari 
 
 

www.pedagoglar.uz                      16-to’plam  mart  2023 
 
 

186 

dastlabki, asosiy va yakuniy. Tavsiya etilgan modelni qo‘llash dastlabki, asosiy va 

yakuniy bosqichlarda amalga oshirildi, ularning har biri asosiy umumkasbiy 

malakalarning muayyan tarkibiy qismini tashkil etadi, chunki, bo‘lajak 

muhandislarni umumiy fizikani o‘rganish jarayonida kasbiy faoliyatga tayyorlashni 

amalga oshiradi. Demak, dastlabki bosqichda oraliq maqsad - talabalarning 

muammoli maydon haqidagi tushunchalarini nazariy materiallar majmui, o‘quv 

vazifalari shartlari va ularni hal etish yo‘llari sifatida kengaytirishdan iborat. 

Natijada o‘qituvchining oldiga quyidagi vazifalar qo‘yildi: umumiy fizika kursidagi 

materialni kompetentlik yondashuvi nuqtai nazaridan tuzish; ta’lim muammolarini 

hal qilish vositalarini tizimlashtirish; ta’lim muammolarini hal qilish uchun zarur 

bo‘lgan matematika va kompyuter fanlari bo‘yicha amaliy bilimlarni 

umumlashtirish; o‘quv vazifalarini hal qilishda “muvaffaqiyat holati” ni yaratishga 

ko‘maklashish. 

 Asosiy bosqichda oraliq maqsad - talabalarning o‘quv-kasbiy vazifalarni hal 

etishda o‘z bilim va ko‘nikmalarini qo‘llay olish qobiliyatini rivojlantirishdan iborat. 

Bu maqsad o‘qituvchi oldiga quyidagi vazifalarni qo‘yadi: muammoli (ishlab 

chiqarish) vaziyatni tahlil qila olish ko‘nikmasini shakllantirish; talabalarning o‘z 

ustida qo‘shimcha zarur material topa olish qiziqishi va qobiliyatini shakllantirish; 

masalani yechish ketma-ketligini mustaqil tanlash ko‘nikmasini hosil qilish; 

muammoli vaziyatni tasavvur qilish, sonli tavsif olish ko‘nikmasini hosil qilish. 

 Yakuniy bosqichda oraliq maqsad bilim va ko‘nikmalarni yangi vaziyatlarda 

mustaqil qo‘llay olish qobiliyatini rivojlantirishdan iborat. Bu maqsadlarga muvofiq 

o‘qituvchiga vazifalar yuklatildi: o‘z bilim va ko‘nikmalarini baholash ko‘nikmasini 

shakllantirish; umumlashtirish va tizimlashtirish asosida o‘quv (ishlab chiqarish) 

muammolarini yechish algoritmlarini yaratish ko‘nikmasini shakllantirish; olingan 

yechimni baholash ko‘nikmasini shakllantirish; o‘rganilgan materialni strukturalash 

jarayoniga talabalarni faol jalb etish. 

 Xulosa qilib aytganda, modelning ishlash samaradorligi turtki bosqichlarni 

(dastlabki, asosiy va yakuniy) o‘zaro bog‘liqligini muvofiqlashtirish bilan 

ta’minlanadi va kasbiy harakatlarning aksi shakllanadi. Umumiy fizika kursida 

masalalar yechish jarayonida amaliy mashg‘ulotlar modelidan foydalanish va 

kasbiy-faoliyatga yo‘naltirilgan vazifalar-bo‘lajak muhandisning kasbiy muhim 

sifatlarini bosqichma-bosqich shakllantirishga yordam beradi. 

